
Süni intellekt yeni texnoloji inqilab yaradır
glNəPi] UəqəPVal gələcə\ə inaPla gHGiU

P rezident İlham Əliyevin 19 mart 2025-ci il tarixli sərəncamı ilə təs-
diq edilən “Azərbaycan Respublikasının 2025±2028-ci illər üçün 
süni intellekt Strategiyası” ilə dövlətin texnoloMi inkişaf konsepsi-

yasında yeni bir mərhələnin başlanması rəsmiləşdirilib. Ekspertlər tərə-
findən bu strateMi sənəd Azərbaycanın dünya süni intellekt ekosistemində 
fəal rol oynayan, etik standartlara sadiq, inklüziv və davamlı tərəqqiyə 
səbəb olan bir ölkəyə çevrilmə istiqamətində atdığı ciddi addım kimi yük-
sək dəyərləndirilib. 

Bu strateji sənəd Azərbaycanın süni 
intellekt texnologiyalarının təşəkkül tap-
ması, tətbiqi və tənzimlənməsi baxımından 
dövlət səviyyəsində ilk sistemli yanaş-
masını ehtiva edir. Beləliklə, Azərbaycan 
rəqəmsal gələcəyin formalaşmasında söz 
sahibi olmaq iddiasını bir daha beynəlxalq 
dünyanın diqqətinə çatdırır. Strategiya-
nın təsdiqi ilə dövlətin texnoloji inkişaf 
konsepsiyasında artıq yeni bir mərhələ 
rəsmiləşdirilib. Bununla da təkcə texno-
logiyanın idxalı və istifadəsi deyil, eyni 
zamanda, milli səviyyədə süni intellektin 
tədqiqi, inkişafı və inteqrasiyası gündəmdə 
yer alıb. hmumiyyətlə, diqqətə çatdırılan 
bu sənədlə texnoloji yeniliklərin tətbiqi 
ilə bərabər, həm də bu yeniliklərin etik, 
hüquqi və sosial çərçivədə həyata keçiril-
məsi üçün yol xəritəsi müəyyənləşdirilib. 

Sənədin əsas məqsədlərindən biri süni 
intellektin idarə olunması üçün milli sis-
temin formalaşdırılmasıdır. Bu idarəetmə 
modeli şəffaÀıq, hesabatlılıq və etik prin-
siplərə əsaslanan çevik və innovativ yanaş-
maları ehtiva edir. Beləliklə, texnologiya-
nın sürətli inkişafı fonunda vətəndaşların 
hüquq və maraqları da qorunur.

Strategiyanın fərqləndirici xüsusiy-
yətlərindən biri də onun etik və inklüziv 
prinsiplərə əsaslanmasıdır. Süni intellekt 
texnologiyalarının təkcə iqtisadi səmərə 
baxımından deyil, həm də sosial ədalət və 
dayanıqlılıq aspektindən qiymətləndiril-
məsi sənəddə öz əksini tapır. Bu isə Azər-
baycanın texnoloji inkişafının yalnız bir 
təbəqənin deyil, bütün cəmiyyətin rifahına 
yönəltmək əzmindən xəbər verir.

Ekspertlər qeyd edirlər ki, strategiyada 
göstərilən yanaşma beynəlxalq təcrübəyə 
uyğundur və ölkənin qlobal süni intellekt 
ekosistemində fəal oyunçuya çevrilməsi 
üçün ciddi potensial yaradır. Eyni zaman-
da, sənədin tərtibində beynəlxalq təşkilat-
ların, elmi institutların və özəl sektor nü-
mayəndələrinin fikirləri nəzərə alınıb ki, 

bu da strateji vizyonun hərtərəÀi olmasını 
gerçəkləşdirir.

Strategiyada süni intellekt texnologi-
yalarının ilkin tətbiq ediləcəyi prioritet 
sahələr də dəqiq müəyyənləşdirilib. Bu sı-
raya kənd təsərrüfatı, səhiyyə, nəqliyyat və 
təhsil sektorları daxil edilib. Bu sahələrin 
seçilməsi isə təsadüfi olmayıb. Belə ki, hər 
birində süni intellekt texnologiyalarının 
tətbiqi diqqətdə saxlanılmaqla həm xidmət 

keyfiyyətinin yüksəldilməsinə, həm də in-
san resurslarının daha səmərəli istifadəsinə 
böyük əhəmiyyət verilib. 

Kənd təsərrüfatı sahəsində süni intel-
lekt torpaq məhsuldarlığının təhlili, su-
varma sistemlərinin avtomatlaşdırılması, 
xəstəliklərin erkən diaqnostikası və zərər-
vericilərlə mübarizə kimi istiqamətlərdə 
tətbiq oluna bilər. Süni intellektin rolunun 
ərzaq təhlükəsizliyinin gücləndirilməsində 
və kənd əhalisinin rifahının yüksəldilmə-
sində də önə çəkiləcəyi gözlənilir. 

Səhiyyə sektorunda süni intellekt tex-
nologiyaları diaqnostik proseslərin avto-
matlaşdırılması, tibbi məlumatların təhlili 

və fərdi müalicə protokollarının hazırlan-
ması ilə bu sahədə xidmətlərin keyfiyyətini 
artırmağa yönəldilib. Bu məsələdə səhiyyə 
resurslarının daha səmərəli bölgüsünə im-
kan yaradılacağı da nəzərdə tutulub. 

Nəqliyyat sahəsində isə “ağıllı” nəq-
liyyat sistemlərinin qurulması, hərəkət 
sıxlığının idarə olunması, avtomatlaşdırıl-
mış nəqliyyat vasitələrinin tətbiqi və yol 
təhlükəsizliyinin gücləndirilməsi əsas is-
tiqamətlər sırasındadır. Bu texnologiyalar, 
eyni zamanda, ətraf mühitin mühafizəsinə 
töhfə verməyə qadirdir.

Strategiyanın həyata keçirilməsi üçün 
dövlət və özəl sektor arasında səmərəli 
əməkdaşlıq zəruridir. Bu məqsədlə inno-
vasiya mərkəzləri, texnoparklar və startap 
ekosistemləri üçün xüsusi təşviq mexa-
nizmlərinin hazırlanması nəzərdə tutulur. 

Eyni zamanda, yerli şirkətlərin beynəlxalq 
təcrübədən bəhrələnməsi üçün qlobal tex-
nologiya nəhəngləri ilə tərəfdaşlıq imkan-
larının genişləndiriləcəyi də planlaşdırılır. 

Prezident İlham Əliyevin sərəncamı 
ilə təsdiqlənən “Azərbaycan Respublika-
sının 2025–2028-ci illər üçün süni intel-
lekt Strategiyası”nda ölkədə süni intellek-
tin inkişafını sürətləndirmək, bu sahədə 
 tədqiqatların aparılmasını təşviq etmək, 
süni intellekt üzrə informasiya texno-
logiyalarının və onların idarə olunması 
mexanizmlərinin təkmilləşdirilməsini, 
infrastrukturunun əlçatanlığını gerçəkləş-
dirmək, habelə ixtisaslı kadr potensialını 

gücləndirmək qarşıya mühüm vəzifə kimi 
qoyulub. Sənəddə nəzərdə tutulan tədbirlə-
rin icrasının monitorinqi və qiymətləndiril-
məsi Nazirlər Kabinetinin sifarişi əsasında 
İqtisadi İslahatların Təhlili və Kommuni-
kasiya Mərkəzinə tapşırılıb. 

Strategiya Azərbaycanın qlobal inkişaf 
tendensiyalarına uyğun olaraq süni intel-
lekt sahəsində beynəlxalq çağırışlara cavab 
vermək və ölkənin rəqabət qabiliyyətini 
artırmaq məqsədini daşıyır. Eyni zamanda, 
yüksək hesablama infrastrukturunun inki-

şafı, süni intellektin etik və məsuliyyətli 
istifadəsi, qlobal standartların tətbiqi, mə-
lumatların məxfiliyinin qorunması və in-
novativ həllərin risklərinin azaldılması da 
hədəÀər arasındadır.

Strategiya çərçivəsində müəyyənləşdi-
rilən prioritet istiqamətlərin həyata keçi-
rilməsi ilə süni intellektin inkişafı dəstək-
lənəcək, müvafiq infrastruktur qurulacaq, 
etik və hüquqi çərçivə yaradılacaq, kadr 
potensialı gücləndiriləcək və əlverişli biz-
nes mühiti reallaşdırılacaq. 

Azərbaycanın da superkompüteri olacaq

İqtisadiyyat Nazirliyinin tabeliyində Dördüncü Sənaye İnqi-
labının Təhlili və Koordinasiya Mərkəzinin (4SİM) təşkilatçılığı 
ilə “Sənaye 4.0: imkanlar və perspektivlər” mövzusunda dəyirmi 
masa keçirilib.

Nazirliyin yaydığı məlumatda bildiri-
lir ki,  dəyirmi masa İqtisadiyyat Nazirliyi 
tərəfindən yaradılacaq superkompüter inf-
rastrukturuna dair müəssisələrin ehtiyacla-
rını müəyyənləşdirmək və qarşılıqlı əmək-
daşlıq imkanlarını araşdırmaq məqsədilə 
təşkil edilib. Masada süni intellekt  və 
yüksək performanslı hesablama sahəsində 
fəaliyyət göstərən müəssisələrin, eləcə də 
ali məktəb, tədqiqat institutları və texnoloji 
startapların 50-dən çox mütəxəssislərinin 
hesabatları dinlənilib.  

Dəyirmi masada  İqtisadiyyat Na-
zirliyinin rəqəmsal idarəetmə şöbəsinin 

müdiri Anar Nərimanov bildirib ki, super-
kompüter infrastrukturu yüksək hesab-
lama gücünə tələbatın artdığı bir dövrdə 
mürəkkəb iqtisadi modellərin qurulması, 
məlumatların dərindən təhlili və süni in-
tellektin tətbiqi sahələrində dayanıqlı və 
çevik həllər təqdim etmək məqsədilə ya-
radılır.

Qeyd olunub ki, superkompüterdən 
Milli Məkan Məlumatları İnfrastrukturu-
nun qurulması, böyükhəcmli məlumatların 
(“Big Data”) yaradılması və təhlili, inves-
tisiya qoyuluşlarının modelləşdirilməsi, 
tədqiqatların aparılmasında və s. istifadə 

olunması planlaşdırılıb. Dövlət qurumları 
ilə yanaşı, özəl sektorun və vətəndaş cə-
miyyətinin bu infrastrukturdan yararlan-
ması nəzərdə tutulub.

4SİM-in icraçı direktorunun müavini 
Soltan Bayramov superkompüter infrast-
rukturunun böyükhəcmli məlumatların 
sürətli emalı, mürəkkəb hesablama və təh-
lillərin aparılması üçün vacib vasitə oldu-
ğunu vurğulayıb. Bu infrastrukturun səna-
yenin rəqəmsallaşması, avtomatlaşdırma 
və “ağıllı” istehsal sistemlərinin inkişafına 
zəmin yaratdığı qeyd olunub.

Tədbirdə superkompüter texnologi-
yalarının tətbiqi və inkişafı ilə bağlı bey-
nəlxalq təcrübə barədə təqdimat nümayiş 
olunub. Superkompüter infrastrukturunun 
texniki imkanları barədə məlumat verilib. 
Bildirilib ki, superkompüter 1.2 PFLOPS 
gücündədir. Superkömpüter  NVİDİA 
H200 qrafik çipləri əsasında yığılıb.

Dəyirmi masada iştirak edən mütəxəs-
sislər ölkəmizdə superkompüter infrast-
rukturunun yaradılmasının müsbət addım 
olduğunu vurğulayıblar. Bu infrastruktu-
run nəticələrin dəqiq hesablanması, daha 
sürətli və daha dəqiq iqtisadi proqnozlaş-
dırma və analiz, qərar qəbuletmədə simul-
yasiya və əsaslandırılmış arqumentlərə 
əsaslanmaya imkan verəcəyi bildirilib.

Tədbirdə məlumatların emalı və ana-
litik potensialın artırılmasının önəmi qeyd 
edilib. Mütəxəssislər ölkədə yüksək hesab-
lama gücünə olan tələbat, texniki ehtiyac-
lar, infrastrukturdan istifadə və elmi-təd- 
qiqat potensialının gücləndirilməsi kimi 
mövzularda fikir mübadiləsi aparıblar.

Faraş meyvə-tərəvəz ölkəyə  
200 milyon dollar qazandırıb

2025-ci ilin yanvar-aprel aylarında Azərbaycandan 207,1 milyon 
ABŞ dolları dəyərində 175,7 min ton meyvə-tərəvəz ixrac edilib. Bu 
barədə məlumat Dövlət Gömrük Komitəsinin hesabatında yer alıb.

Hesabata əsasən, ölkədən ixrac edilən 
meyvə-tərəvəzin dəyəri əvvəlki ilin müva-
fiq dövrü ilə müqayisədə 26,8 milyon dollar 
və ya 14,8 faiz, həcmi isə 26,1 min ton və ya 
17,5 faiz artıb. Xatırladaq ki, 2024-cü ilin ilk 4 
ayında Azərbaycan 180,3 milyon dollar dəyə-
rində 149,5 min ton meyvə-tərəvəz ixrac edib.

Komitənin məlumatında bildirilir ki, he-
sabat dövründə ölkədən 70,7 milyon dollar 
dəyərində 60,2 min ton pomidor, 53,9 milyon 
dollar dəyərində 7,97 min ton meşə fındığı, 
32,9 milyon dollar dəyərində 45,8 min ton 
xurma, 26,6 milyon dollar dəyərində 38,8 
min ton alma, 4,3 milyon dollar dəyərində 5 

min ton nar, 1,8 milyon dollar dəyərində kar-
tof 5,1 min ton kartof ixrac olunub. 

Qeyd edək ki, cari ilin yanvar-aprel ayla-
rında meyvə-tərəvəzin ümumi ixracda xüsusi 
çəkisi 2,36 faizə, qeyri-neft məhsullarının 
ixracında olan çəkisi isə 19,38 faizə bərabər 
olub.

Şirvanın su şəbəkəsi 
yeniləşdirilir

Şirvan şəhərinin dayanıqlı və keyfiyyətli içməli su ilə təchizatının yax-
şılaşdırılması məqsədilə İri Şəhərlərin Birləşmiş Su Təchizatı Xidmətinin 
Şirvan Şəhər Sukanal İdarəsi tərəfindən zəruri işlər görülüb.Azərbay-
can Dövlət Su Ehtiyatları Agentliyinin məlumatına əsasən, şəhərin küçə 
və prospektlərdə qəzalı vəziyyətdə olan su xətləri təmir edilərək mövcud 
çatışmazlıqlar aradan qaldırılıb. Ümumilikdə, cari ilin ötən dövründə 
şəhərin ayrı-ayrı küçələrində müxtəlif diametrli 928,5 paqonometr uzun-
luğunda su xətləri təmir edilib.

Eyni zamanda, şəhər ərazisində 363 
ədəd mexaniki su sayğacı, 5 ədəd müxtə-
lif diametrli yeni siyirtmə quraşdırılıb. 
Şəhərin Heydər Əliyev və Tofiq İsmayı-
lov küçələrində məhəllədaxili kanaliza-
siya sistemində istismara yararsız olan 
xətlər, çoxmənzilli yaşayış binalarının 
 zirzəmisində isə tullantı su boruları təmir 
edilib.     Şəhər ərazisində baş vermiş tu-
tulmalar və kanalizasiya xətləri iri həcmli 
xüsusi texnika və maşınlarla yuyularaq 
təmizlənib.

Bununla yanaşı, 63 nəzarət quyusu xü-
susi maşınla çikrabdan təmizlənib, 1270 
paqonometr kanalizasiya xətti yuyulub, 
bunun da nəticəsində 76 kubmetr çirkab su 
kənarlaşdırılıb. İlin ötən dövründə içməli 
su və kanalizasiya xətlərində baş vermiş 
qəzaların nəticələri vaxtında aradan qaldı-
rılıb.

Şirvan Şəhər Sukanal İdarəsinin rəisi 
Fərhad Hüseynov görülmüş işlər barədə 
məlumat verərək bildirib ki, işlər əhali-
nin su ilə təminatı üçün  tərtib olunmuş 
plan əsasında davam etdirilir. Abonentlər 
şəhər ərazisindən keçən 1200 millimetrlik 
Şirvan-Muğan xəttindən ayrılmaqla 710 
millimetrlik, 450 millimetrlik və 410 mil-
limetrlik xətlərlə üç istiqamətdə içməli su 
ilə təmin olunur.

“Azərbaycan Respublikası regionla-
rının sosial-iqtisadi inkişafı Dövlət Proq-

ramı”nın icrası ilə bağlı hazırda Şirvan 
şəhərində də İri Şəhərlərin Birləşmiş Su 
Təchizatı Xidməti tərəfindən su təchizatı-
nın və kanalizasiya şəbəkələrinin yenidən 
qurulması işləri davam etdirilir. Layihəyə 
uyğun olaraq şəhərin müxtəlif küçələrini 
əhatə etməklə 606 paqonometr müxtəlif 
diametrli yeni su xətti, 2379 paqonometr 
müxtəlif diametrli yeni kanalizasiya xət-
ləri çəkilib, 241 ədəd kanalizasiya baxış 
quyusu inşa edilib, 232 ədəd mexaniki su 
sayğacı quraşdırılıb. Görülən işlər zamanı 
qazılmış asfalt örtüyünün 11 min 83 kvad-
ratmetri bərpa edilib.

Fərhad Hüseynovun sözlərinə görə, 
Şirvan şəhərində “2025-ci il Dövlət layihə-
si” çərçivəsində su və kanalizasiya çəkilişi 
bir neçə küçədə başa çatıb. Məhəmməd 
Əsədov, Şirvan, Şəhidlər və Mehdi Hüseyn 
küçələrində işlər tamamlanıb. 580 sayğac 
quraşdırılaraq əhalinin istifadəsinə verilib.

Qeyd edək ki, abonentlərə göstərilən 
su və tullantı su xidmətlərinin dayanıqlılı-
ğını təmin etmək məqsədilə Şirvan Şəhər 
Sukanal İdarəsi tərəfindən şəbəkələrə dai-
mi nəzarət həyata keçirilir.

